
 

 

 
 

Төсөл  
ЭРҮҮЛ МЭНДИЙН САЙД,                                                                                                                

ХӨДӨЛМӨР, НИЙГМИЙН ХАМГААЛЛЫН                                                                                  
САЙДЫН ХАМТАРСАН ТУШААЛ 

 
 
 2023 оны ... дугаар                                Дугаар ....../…...                                         Улаанбаатар 
сарын ..... -ны өдөр                                                                                                      хот 
 
 

Тушаалын хавсралтад өөрчлөлт  
оруулах тухай  

 
 Нийгмийн даатгалын тухай хуулийн 28 дугаар зүйлийн 2 дахь хэсэг, Нийгмийн 
даатгалын сангаас олгох үйлдвэрлэлийн осол, мэргэжлээс шалтгаалсан өвчний 
тэтгэвэр, тэтгэмж, төлбөрийн тухай хуулийн 3 дугаар зүйлийн 2 дахь хэсгийг тус тус 
үндэслэн ТУШААХ нь: 
 

1. Эрүүл мэндийн сайд, Хөдөлмөр, нийгмийн хамгааллын сайдын 2022 оны А/758 
А/197 дугаар хамтарсан тушаалын 1 дүгээр хавсралтаар баталсан Даатгуулагч (иргэн)-
ийн хөдөлмөрийн чадвар алдалтыг тогтооход баримтлах "Ердийн өвчний жагсаалт, хувь 
хэмжээ, хугацаа"-ны “Хоол боловсруулах эрхтний эмгэг” хэсгийн 3.32-ын Элэгний эмгэг 
өвчний “а” заалтын “Хепатитийн В, Делта вирусийн шалтгаант архаг үрэвслийн үед Пег-
Интерферон эмчилгээ хийх хугацаанд” гэснийг “Гепатитын В, Дельта вирусийн 
шалтгаант архаг үрэвслийн үед Д вирусийн эсрэг өвөрмөц эмчилгээ (пег-интерферон, 
булевиртид, лонафарниб) хийх хугацаанд” гэж өөрчилсүгэй. 

 
2. Энэ тушаалыг мөрдөж ажиллахыг Нийгмийн даатгалын ерөнхий газрын 

дэргэдэх Эмнэлэг хөдөлмөрийн магадлах төв, салбар, орон нутгийн комисс, эмнэлгийн 
байгууллагын Эмнэлэг хяналтын комисст тус тус үүрэг болгосугай. 

 
3. Тушаалын хэрэгжилтэд хяналт тавьж ажиллахыг Эрүүл мэндийн яамны Хяналт-

шинжилгээ, үнэлгээ, дотоод аудитын газар /С.Төгсдэлгэр/, Хөдөлмөр, нийгмийн 
хамгааллын яамны Хяналт-шинжилгээ, үнэлгээ, дотоод аудитын газар /Д.Чинзориг/-т тус 
тус даалгасугай. 
 

 
 
         ЭРҮҮЛ МЭНДИЙН САЙД          ХӨДӨЛМӨР, НИЙГМИЙН 
                 ХАМГААЛЛЫН САЙД  
 
 
 

                        ГАРЫН ҮСЭГ                                                              ГАРЫН ҮСЭГ 
 
 
 



 

 

 
 
 

Т А Н И Л Ц У У Л Г А 

Даатгуулагч (иргэн)-ийн хөдөлмөрийн чадвар алдалтыг  
тогтооход баримтлах өвчний жагсаалт, хөдөлмөрийн  

чадвар алдалтын хувь хэмжээ, хугацааг өөрчлөлт  
оруулсан тухай  

 
2023 оны 06 дугаар сарын 02-ны өдөр  

 
Нийгмийн даатгалын тухай хуулийн 28 дугаар зүйлийн 2 дахь хэсэгт “Ердийн 

болон мэргэжлээс шалтгаалсан өвчний улмаас хөдөлмөрийн чадвар алдалтыг тогтооход 
баримтлах өвчний жагсаалт, хөдөлмөрийн чадвар алдалтын хувь хэмжээ, хугацааг эрүүл 
мэндийн болон нийгмийн хамгааллын асуудал эрхэлсэн Засгийн газрын гишүүн хамтран 
батална.” гэж, Нийгмийн даатгалын сангаас олгох үйлдвэрлэлийн осол, мэргэжлээс 
шалтгаалсан өвчний тэтгэвэр, тэтгэмж, төлбөрийн тухай хуулийн 3 дугаар зүйлийн 2 дахь 
хэсэгт “Мэргэжлээс шалтгаалсан өвчний жагсаалт, хувь хэмжээг эрүүл мэндийн болон 
нийгмийн хамгааллын асуудал хариуцсан төрийн захиргааны төв байгууллага батална.” 
гэж тус тус заасан.  

 
Дээрх хуулиудын хэрэгжилтийг хангах зорилгоор Эрүүл мэндийн сайд, Хөдөлмөр, 

нийгмийн хамгааллын сайдын 2021 оны “Даатгуулагч (иргэн)-ийн хөдөлмөрийн чадвар 
алдалтыг тогтооход баримтлах өвчний жагсаалт, хөдөлмөрийн чадвар алдалтын хувь 
хэмжээ, хугацааг шинэчлэн батлах тухай” А/758, А/197 дугаар хамтарсан тушаалаар 
өвчний жагсаалтыг баталж хэрэгжилтийг зохион байгуулж байна. 

Монгол Улсын Засгийн газрын 2020-2024 оны үйл ажиллагааны хөтөлбөрийн 2.1.2 
дугаарт “Элэг бүтэн Монгол арга хэмжээ”-ний үр ашиг, өгөөж, хүртээмжийг нэмэгдүүлж, 
гепатитын Дельта вирус (HDV)-ийн халдвартай иргэдийн 50-аас дээш хувийг эмчилгээнд 
хамруулж, хорт хавдрын эрт илрүүлгийг олон улсын жишигт хүргэх зорилтын хүрээнд 
Эрүүл мэндийн сайдын 2022 оны А/577 дугаар тушаалаар “Элэг бүтэн Монгол 2022-2025” 
арга хэмжээний төлөвлөгөөг батлан хэрэгжүүлж байна. 

Монгол Улсад гепатитын В болон С вирус (HBV, HCV)-ийн эмчилгээг хийдэг, харин 
HDV-ийн эмийн хувьд одоогоор дэлхий дахинд туршилт судалгааны шатандаа байгаа 
бөгөөд цөөн улсад онцгой нөхцөлтэйгээр бүртгэн хэрэглэж байна. 

Манай улсын хувьд иргэдийн дунд HDV-ийн халдварыг эрт илрүүлэх, HBV, HCV-
ийн хавсарсан халдвартай элэгний циррозтой үед HBV-ийн эсрэг эмийг насан туршид нь 
уулган идэвхжилийг дарангуйлах эмчилгээний зарчмыг баримталж байна. 

HBV, HCV-ийн хавсарсан халдвар нь бусад шалтгаант элэгний эмгэгтэй 
харьцуулахад элгийг богино хугацаанд, давшингуй гэмтээж хүндэрдгээс гадна элэгний 
циррозын эмчилгээний өртөг өндөр байдагтай холбоотой иргэдэд санхүүгийн дарамт 
үүсгэх нөхцөл бүрдэж байна. 



 

 

Иймээс даатгуулагч (иргэн)-аас уг жагсаалтад өөрчлөлт оруулах хүсэлт ирж 
байгааг харгалзан нэмэлт өөрчлөлт боловсруулах шаардлагатай байна. 

 
2022 оны жилийн эцсийн байдлаар Эмнэлэг, хөдөлмөрийн магадлах комиссоор 

ердийн өвчин, ахуйн болон үйлдвэрлэлийн осол, хурц хордлого, мэргэжлээс 
шалтгаалсан өвчний улмаас хөдөлмөрийн чадвараа бүрэн буюу хагас алдсан шалтгаан, 
хувь хэмжээ, хугацаа тогтоолгосон даатгуулагчийн тоо 103.2 мянга байна.  

 
  Хөдөлмөрийн чадвар алдсан шалтгаан, хувь хэмжээ, хугацааг тогтоолгосон 103.2 
мянган даатгуулагчийн 46.5 хувь нь хөдөлмөрийн чадвараа 70-аас дээш хувиар буюу 
бүрэн, 53.5 хувь нь 69 хүртэл хувиар буюу хагас алдсан байна. 
   
  2022 онд нийгмийн даатгалын сангаас хөдөлмөрийн чадвараа алдсан 64.7 мянган 
тэтгэвэр авагчид 346.7 тэрбум төгрөг, нийгмийн халамжийн сангаас 38.5 мянган тэтгэвэр 
авагчид 114.3 тэрбум төгрөг тус тус зарцуулсан байна. 
 
  Даатгуулагчийн хөдөлмөрийн чадвараа алдсан голлох 5 шалтгаанд дотрын өвчин, 
сэтгэцийн эмгэг, мэдрэлийн өвчин, гэмтэл согогийн болон чих хамар, хоолойн өвчнүүд 
орж байна.  
 

Хамтарсан тушаал батлагдсанаар эмнэлэг хөдөлмөрийн магадлалын 
үйлчилгээний чанар, хүртээмж сайжирч, иргэн (даатгуулагч)-д эмнэлэг хяналтын комисс, 
эмнэлэг хөдөлмөрийн магадлалын үйл ажиллагааг чирэгдэлгүй хүргэх, гомдол 
маргааныг шуурхай шийдвэрлэх, хяналтыг сайжруулах, үйл ажиллагааг цахимжуулах, ил 
тод болгох зэрэг олон эерэг өөрчлөлт гарна. 

 
Энэхүү хамтарсан тушаалыг хэрэгжүүлэхэд зардал, орон тоо шинээр нэмэгдэхгүй 

ба одоо ашиглаж байгаа хүний нөөц, техник хэрэгсэл, батлагдсан бичиг хэргийн болон 
бусад зардлын хүрээнд хэрэгжүүлэн ажиллах боломжтой.  
 

---оОо--- 

 

 
 

 


